
dan bagoes sendiri, sebab kaloetjoean jang terdapet di sitoe boekan dipaksa, boekan bersifat seperti kaloetjoeannja badoet-badoet opera bangsawan jang bikin orang tertawa dengen lahirken segala omongan botjingli seperti orang edan.

Boeat karang satoe tjerita loetjoe dengen berdasar pada tabeatnja manoesia inilah tida gampang, kerna salaennja soeker boeat mengatoer satoe poko tjerita jang satimpal, djoega tida selamanja bisa lantes didapet bahan jang tjotjok boeat digoenaken. Tapi aken loeloesken kainginan pembatja, sekarang kita lahirken ini „Zonder Lentera”, jang maskipoen ada barang bikinan sadja dan blon perna terdjadi, tapi ada loekisken banjak kaänehan dari tabeatnja manoesia jang orang bisa ketemoeken di sembarang waktoe, di segala tempat, antara segala 
bangsa dan di segala tingkatan atawa deradjat manoesia.

Dengen menoelis „Zonder Lentera” kita boekan tjoemah bermaksoed aken tjoba bikin pembatja djadi tertawa, hanja ingin biar sabagian nanti soeka memikir djoega, bagimana satoe oeroesan jang kaliatan sanget ketjil dan tida berarti, bisa membawa kasoedahan penting dan heibat, sedeng kala-

